
ՀԻՄՆԱՎՈՐՈՒՄ
ԵՆԹԱԿԱՌՈՒՑՎԱԾՔՆԵՐ ՆԵՐԴՐՈՒՄՆԵՐԻ ԴԻՄԱՑ ՄԻՋՈՑԱՌՄԱՆ ՇՐՋԱՆԱԿՆԵՐՈՒՄ «ՅՈՒ ԷՄ ԱԳՐՈ ՍՊԸ»-Ի ԿՈՂՄԻՑ ՆԵՐԿԱՅԱՑՎԱԾ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ ԵՎ ՕԺԱՆԴԱԿՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


1. Անհրաժեշտությունը
  Սույն նախագծի ընդունումը պայմանավորված է «Յու Էմ Ագրո» սահմանափակ պատասխանատվությամբ ընկերության կողմից իրականացվող ներդրումային ծրագրի շրջանակներում անհրաժեշտ ենթակառուցվածքների հասանելիության ապահովմամբ՝ աջակցելու իրականացվող ներդրման 20 տոկոսի չափով նշված ենթակառուցվածքի՝ մինչև 300 հա հողամասերի ջրարբիականացման ծրագրի իրականացման և համապատասխան պոմպակայանի կառուցման միջոցով: 
2. Ընթացիկ իրավիճակը և խնդիրները
Ընկերությունը նախատեսում է Արմավիրի մարզի Բաղրամյան համայնքի Բագարան և Երվանդաշատ գյուղերում սեփականության իրավունքով պատկանող 2088 հա գյուղատնտեսական նշանակության հողամասերում հիմնել նուշի ինտենսիվ և խոշոր ֆերմերային տնտեսություն։ 
Նուշի այգիների հիմնման արդյունքում առաջին փուլում նախատեսվում է իրականացնել 1.5 մլրդ ՀՀ դրամի ներդրում, իսկ հաջորդ փուլերի ընթացքում՝ ևս 500 մլն ՀՀ դրամի ներդրում։ 
Ծրագրի իրականացման առաջին տարում ստեղծվելու են 15 հիմնական և 20 սեզոնային աշխատատեղեր։ Ծրագրի իրականացման հինգերորդ տարում նախատեսվում է աշխատատեղերի քանակը հասցնել 35 հիմնական և 40 սեզոնային աշխատողի՝ նպաստելով համայնքների զարգացմանը և զբաղվածության ապահովմանը։ 
Աշխատողների միջին ամսական աշխատավարձը նախատեսվում է 200 հազար դրամ։
Ծրագրի մրցակցային առավելությունն այն է, որ նուշի լայնածավալ այգիներ ՀՀ-ում գրեթե առկա չեն։ Ծրագրի իրականացումը կմեծացնի այգիների բերքատվությունը, որն էլ իր հերթի կնպաստի ՀՀ տնտեսության զարգացմանը և արտահանման ծավալների ընդլայնմանը։
Ներդրումային ծրագրի իրականացման առաջին փուլում նախատեսվում է կառուցել ջրամբար, պոմպակայան և անհրաժեշտ այլ ենթակառուցվածքներ։

3. Տվյալ բնագավառում իրականացվող քաղաքականությունը
Տեղական  ձեռնարկությունների բնականոն գործունեության ապահովում և արտադրանքի մրցունակության բարձրացում, ներդրումների ներգրավում և ենթակառուցվածքների զարգացում:

4. Կարգավորման նպատակը և բնույթը
Անհրաժեշտ ենթակառուցվածքներով ապահովում՝ ներդրումային ծրագրի իրականացմանը նպաստելու և առավել արդյունավետ դարձնելու համար։

5. Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ էկոնոմիկայի նախարարության կողմից` հաշվի առնելով հանրապետության բիզնես շրջանակի առաջարկությունները:

6. Ակնկալվող արդյունքը
Սույն նախագծի ընդունումը հնարավորություն կտա նպաստել ընկերության կողմից ներդրումային ծրագրի արդյունավետ իրականացմանը։

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է ՀՀ կառավարության 2021-2026թթ. ծրագրի «2.1 Մշակող արդյունաբերություն» կետից։
8. Այլ տեղեկություններ (եթե այդպիսիք առկա են):
Որոշման նախագծի ընդունման դեպքում նախատեսվում է պետական բյուջեից 257.4 մլն ՀՀ դրամ հատկացնել ենթակառուցվածքի կառուցման համար, որը արդեն իսկ ներառված է ՀՀ պետական բյուջեի «Ենթակառուցվածքներ ներդրումների դիմաց» միջոցառման բյուջետային ծրագրով։










